
КъБР-м и Iэтащхьэ КIуэкIуэ Казбек хэтащ Урысеймрэ
Белоруссиемрэ хыхьэ щIыналъэхэм я Зэхуэсышхуэм

УФ-м и Правительствэм щIыналъэ 
зыужьыныгъэмкIэ и комиссэм и зэIущIэм

«Адыгэ псалъэ» газетым и редактор 
нэхъыщхьэ Жыласэ Заурбэч

«Адыгэ  псалъэр»  къезыгъэхьхэм  папщIэ
ПщIэ зыхуэтщI ди щIэджыкIакIуэхэ!
«Адыгэ псалъэ» газетыр зыIэрыхьэ-

ну хуейхэм хъыбар фыдогъащIэ - 
шыщхьэуIум (августым) къыщыщIэ-
дзауэ ар къевгъэхьын папщIэ Iэ щы-
щIэвдз хъунущ  Урысей пощ тым и дэт-
хэнэ IуэхущIапIэ ми.

Мази 5-м «Адыгэ пса лъэ» газетым и 
 уасэр сом 582-рэщ.

ЩIыналъэм  щагъэзащIэ  инвестицэ 
проектхэм  топсэлъыхь

Шапсыгъ  щIыпIэцIэхэр 

 Футбол 

Зыгъэхьэзырар
ЖЬЭКIЭМЫХЪУ Маринэщ.

Фори  IэфI  дыдэщ - зигу  иримыхьым  ишхыркъым.
Лъэпкъ Iущыгъэ:

Мазэ иримыкъу фIэкIа замыгъэп-
сэхуауэ къызэхуэсыжащ «Спар   так-
Налшыкым» и футболистхэр. Абы-
хэм зыхуэгъэхьэзырын щIа   дзащ 
2021 - 2022 гъэхэм Урысей Федера-
цэм топджэгумкIэ и етIуанэ дивизи-
оным щекIуэкIыну зэхьэ зэ хуэм.

ЖАГЪУЭ зэрыхъущи, ди коман-
дэр зэрыщыту къекIуэлIэжа-

къым. Япэ дивизионым щыджэгу             
Песчанокопскэм и «Чайка»-м 
нэхъапэ IуэкIэ хыхьа Iэпщацэ Марат и 
лъэужьыр ихуащ «Спартак-Налшы-
кым»  и  капитан  Пащты Руслан. 
Иджы абы Таганрог и «Форте»-м и 
щIыхьыр ихъумэнущ. А гуп дыдэм 
хыхьащ иджыблагъэ Новороссийск           
и «Черноморец»-м щыджэгуа ди          
лъа хэгъу Машэжь Ратмир. Нэры-          
лъагъущ таганрогдэсхэм командэ 
лъэщ зэ рызэхуашэсыр икIи увыпIэ 
лъагэ хэм зэрыщIэбэнынур.

Абдежми къыщыувыIэну фэ тет-
къым «Спартак-Налшыкым» и хэ  -
щIы ныгъэхэр. Ди командэм иращIы-
лIауэ щыта зэгурыIуэныгъэм и пIа-
лъэр икIа щIалэ зыбжанэ нэгъуэщI 

Сэралъп Мадинэ и Арт-центрым 
иджыблагъэ щекIуэкIащ ятIагъуэм 
хьэкъущыкъу, хьэпшып гъэщIэ-
гъуэнхэр къыхэзыщIыкI, абы цIы-
хухэр хуезыгъасэхэу ХьэцIыкIу 
 Миланэ, Газаевэ Разият (дыщэкI 
IэщIагъэми хуэIэзэщ), Шаваевэ 
 Эллэ, НакIэ Инессэ сымэ «Гъэн-
щIыныгъэ» зыфIаща я Iэдакъэ-
щIэкIхэм я гъэлъэгъуэныгъэ.

УТЫКУ кърахьа лэжьыгъэхэм 
уахэплъа, дэтхэнэри наб дзэ губ-

дзаплъэу зэпаплъыхьа иужь кIэ, ахэр 
гъуазджэм и Iыхьэу зэрыщытым             
шэч къытепхьэжыркъым. А хьэп шып 
гъэщIэгъуэнхэр зэщхькъым, ауэ щы-
хъукIи дэтхэнэми гупсысэ пыу хыкIа 
пкърылъщ. Арагъэнщ абы  кърихьэлIа 
дэтхэнэми езым пэгъу нэгъу, и гур  
зыт хьэкъу гуэр къы щIыщигъуэтар. 

Iэм и хуабагъэ зыхэлъ лэжьыгъэ-
хэм  къару щхьэхуэ яIэжщ. Пэжу, 

Гъуэнытх 
Хы ФIыцIэ Iуфэм егъэщIылIа 

ПсыфIыпэ (Лазаревск) къалэ цIы-
кIум километр 19-кIэ (мэзылъэ Iуащ-
хьэхэмкIэ) пыIудза Тхьэгъэпщ адыгэ 
къуажэм къыпэгъунэгъу  шытххэм 
ящыщ зыщ. Лъахэджхэм я нэхъы-
бэр щыхьэт зэрытехъуэмкIэ, пса-
лъэр IыхьитIу: «гъуэны»-рэ «тхы»-
уэ зэхэтщ. 

«ГЪУЭНЫ» жыIэкIэр кIахэ адыгэхэр 
бжьэ матэхэм Iугъуэ зэрыщIа-

гъэу  удз лIэужьыгъуэ, дэ, къэбэрдей-
хэм, «жыгкугъу» (омела белая) зыху-
жытIэрщ. «Тхы» Iыхьэр, зэрынэры-
лъа гъущи, къызэрыдгурыIуэ хъунур 
лъагапIэхэр зэпызыщIэ тхыцIэ (сэнтх) 
егупсысыкIэм тедгъахуэущ. Аращи, 
зэрыщыту къатщтэмэ, мы фIэщы-
гъэм къикIыр ди нэгу къызэрыщIэ-
дгъэхьэ хъунур «гъуэны» («жыгкугъу») 
удзым щIигъэна шытх» мыхьэнэм 
хуэкIуэущ. 

Гъуапэжь
ТIуапсы къалэм егъэщIылIа Iэ-

шэлъашэм щыIэ бгылъэ шытхщ, 
ЦIэпс (Цыпка, ПцIэпс) къуажэ цIы-
кIум ипщэ-къухьэпIэ лъэныкъуэм-
кIэ къыдекIуэкI лъагапIэщ. 

ГЪУАПЭЖЬ псалъэр, гу зэрылъытэ-
гъуафIэщи, IыхьитIу зэхэлъщ:  гъуап 

(гъуапэ) - Iэгъуапэ мыхьэнэм хуэб-
гъакIуэ хъунымрэ «жьы» - «ин», 
«иныш хуэ», «зэрыщыIэрэ зэманыфI 
дэкIа» егупсысыкIэхэм тедгъахуэм рэу. 
Мы щIыпIэм щыIэ бгъуэнщIагъхэм я 
нэхъ гъэщIэгъуэн дыдэми а цIэр,        
«гъуапэжь» зыхужытIэр, зэре х ь э.   

Бадзэуэгъуэм и 3,
щэбэт

Кооперативхэм я дунейпсо ма-
хуэщ

Днепр псым и дунейпсо махуэщ
ГИБДД-м (ГАИ-м) и лэжьакIуэхэм 

я махуэщ. ЦIыхубэ комиссархэм я 
советым ищIа унафэм ипкъ иткIэ 
1936 гъэм къызэрагъэпэщащ                 
ГАИ-р.

Къэрэшей-Шэрджэс Республи-
кэм щыпсэу лъэпкъхэм я зэкъуэ-
тыныгъэм и махуэщ

Алтай Республикэр къыщызэра-
гъэпэща махуэщ

Хакасия Республикэм и махуэщ
Беларусь Республикэм и щхьэ-

хуитыныгъэм и махуэщ
1700 гъэм Константинополь щы-       

з э ращIылIа мамырыгъэ зэгуры-
Iуэныгъэм ипкъ иткIэ, Iузэв (Азов), и 
Iэгъуэблагъэхэри (Таганрог, Пав-
ловск, Миус) щIыгъуу, Урысейм и 
щIы налъэ хъуащ.

1841 гъэм инджылыз астроном 
Адамс Джон хэIущIыIу ищIащ Неп-
тун планетэр къызэригъуэтар.

1885 гъэм Бенц Карл къигупсыса 
автомобилыр игъэунэхуащ, абы и 
зэфIэкIыр зыхуэдэри цIыхухэм 
 яригъэлъэгъуащ. Иджы ар дуней 
псом щыцIэрыIуэ Мерседес-Бенц 
автомобиль лъэщырщ.

1916 гъэм Лондон щызэхэтащ «Ти-
таник» кхъухьыр щIыщIилъэфам и 
щхьэусыгъуэр щызэхагъэкI судыр. 
Абы наIуэ зэрыщащIамкIэ, кхъу-
хьыр кIуэрт иIыгъын хуей хуабжьа-
гъым фIыуэ щIригъэгъуауэ. Мыл 
джей абрагъуэр къыщалъэгъуам 
абы жьэхимыхьэн щхьэкIэ сыт хуэдэ 
Iэмалри къагъэсэбэпами, ахэр 
зыкIи къахуэщхьэпакъым икIи 
 игъуэта сэкъатхэм я зэранкIэ хым 
щIилъэфащ.

1928 гъэм дунейм щыяпэу США-м 
ящэу щыщIадзащ япэ телевизор-
хэр. Зым доллар 75-рэ и уасэт. 

1941 гъэм Сталин Иосиф совет 
цIыхубэм радиокIэ захуигъэзащ, 
Хэкур хъумэжыным къыхузэщIэ-
тэджэнхэу къыхуриджэу.

1944 гъэм Белоруссием и къала-
щхьэ Минск нэмыцэ-фашист зэ-
рыпхъуакIуэхэм къыIэщIагъэкIы-
жащ.

1957 гъэм СССР-м и Совет Нэ-
хъыщхьэм и Президиумым и Указ-
кIэ Къэбэрдей-Балъкъэрым Ленин 
орденыр етIуанэу къыхуагъэфэ-
щащ.

1991 гъэм РСФСР-м и Совет                    
Нэхъыщхьэм  унафэ къищтащ                           
Адыгей, Къэрэшей-Шэрджэс, Гор-
но-Алтай, Хакассие автоном  об-
ластхэр Адыгэ Республикэ, Къэрэ-
шей-Шэрджэс Республикэ, Алтай 
Республикэ, Хакасие Республикэ 
жиIэу зэ хъуэкIыным теухуауэ.

1996 гъэм Ельцин Борис УФ-м и 
Президент къулыкъум етIуанэ пIа-
лъэми тетыну хахыжащ.

Совет режиссёр, Урысей Федера-
цэм гъуазджэхэмкIэ щIыхь зиIэ и 
лэжьакIуэ Эфрос Анатолий къызэ-
ралъхурэ илъэс 96-рэ ирокъу.

США-м щыщ актёр, режиссёр, 
продюсер икIи сценарист Круз Том 
и ныбжьыр илъэс 59-рэ ирокъу.

Актёр, УФ-м и цIыхубэ артист Се-
ребряков Алексей и ныбжьыр 
илъэс 57-рэ ирокъу.

Дунейм и щытыкIэнур

   «pogoda.yandex.ru» сайтым зэри-
тымкIэ, Налшык уэфIу щыщыты-
нущ. Хуабэр махуэм градус 29 - 31-
рэ, жэщым градус 20 - 21-рэ щы-
хъунущ.

Бадзэуэгъуэм и 4,
тхьэмахуэ

Урысейм и Тенджыз, псы фло-
тым и лэжьакIуэхэм я махуэщ

США-м и лъэпкъ гуфIэгъуэщ - я 
щхьэхуитыныгъэм и махуэщ. 1776 
гъэм Iэ традзащ США-р зыми и 
унафэ зэрыщIэмытыр щIэзыгъэ-
быдэ Декларацэм.

Югославием щагъэлъапIэ я 
щхьэхуитыныгъэм щIэбэнахэм я 
махуэр

Латвием журтхэм цIыхугъэнша-
гъэ щыкIэлъызэрахьам хэкIуэда-
хэм я фэеплъ махуэщ. 1941 гъэм 
бадзэуэгъуэм и 4-м Ригэ нэмыцэхэм 
щагъэсащ журтхэм я тхьэелъэ-
IупIэхэр, абы екIуэлIахэри зэры-
щIэсу.

1819 гъэм къэхутэныгъэ Iуэху яIэу 
Кронштадт щежьащ «Восток», 
«Мирный» кхъухьхэр. Экспедицэм и 
унафэщIт адмирал Беллинсгаузен 
Фаддей. А зекIуэрщ къыщызэIуа-
хауэ щытар «еханэ контитент» 
зыфIаща Антарктидэр.

1848 гъэм Маркс Карлрэ Энгельс 
Фридрихрэ «Коммунист партым и 
манифест» я лэжьыгъэр къыдэ- 
кIащ. 

1946 гъэм Кёнигсберг къалэм и 
цIэр Калининград жиIэу зэра-
хъуэкIащ.

1950 гъэм «Европэ щхьэхуит» ра-
диостанцым лэжьэн щIидзащ.

1957 гъэм цIыху къызэрырашэкI 
«Ил-18» кхъухьлъатэ лIэужьыгъуэр 
япэу уэгум ихьащ.

1991 гъэм УФ-м къыщащтащ Ар-
битраж судым теухуа законыр.

2004 гъэм Алыджым и тхыдэм 

Нобэ, бадзэуэгъуэм и 3-м, илъэс 
85-рэ ирокъу Урысейм и Къэрал 
 автоинспекцэр къызэрызэрагъэ-
пэщ рэ. Махуэшхуэм и щIыхькIэ 
Къэ  бэрдей-Балъкъэрым и ГИБДД-м 
и лэжьакIуэхэр Iуащхьэмахуэ дэкI-
ри, абы и щыгум ныпхэр щагъэу-
ващ. 

УРЫСЕЙ МВД-м и Къэрал автоин-
спекцэм и лэжьакIуэ псоми я 

 дежкIэ мыхьэнэшхуэ зиIэ Iуэхур ще-
кIуэкIащ Европэм и лъагапIэ нэхъ 
иным - Iуащхьэмахуэ. 

Гид, альпинист-IэщIагъэлIхэу Тем-
моев Албэчрэ Гулиев Русланрэ 
зыщIыгъуа гупым хэтащ республи кэ 
МВД-м и ГИБДД-м и гъуэгу-плъыр 
 къулыкъум и батальон щхьэхуэм и 
унафэщI, полицэм и подполковник 
 Сухорученкэ Дмитрий, УГИБДД-м и 
лэжьакIуэхэу кIэлъыплъыныгъэ- про-
филактикэ лэжьыгъэмкIэ къудамэм и 
унафэщI, полицэм и майор Лыджыдэ 
Рэмэзан, къудамэм гъуэгу кIэлъып-
лъыныгъэмкIэ и гупым и  къэ рал ин-
спектор нэхъыжь, полицэм и капитан 
Къущхьэ Рустам, КъБР-м щыIэ 

Тырку Республикэм и дохутырхэр 
COVID-19-м зэрыпэщIэтым, абыхэм 
я лэжьыгъэм и пIалъэ зрагъэщIэну 
а къэралым щыIащ Къэбэрдей-Ба-
лъкъэрым и лIыкIуэхэр. 

СПИД-мрэ узыфэ зэрыцIалэхэмрэ 
защыхъумэнымкIэ, абыхэм япэ-

щIэ тынымкIэ республикэ центрым и 
дохутыр нэхъыщхьэ Иуан Маринэ, 
Налшык дэт къалэ клиникэ сыма-
джэщ №1, №2-хэм я унафэщIхэу 
Кумыщ Анзор, Тогузаевэ Залинэ сы-
мэ Бурсэ къыщызэIуаха госпиталь 
 нэхъ инитIым щыгъуазэ щызы-
хуащIащ коронавирусыр зыпкърыт 
сымаджэхэм зэреIэзэ Iэмалхэм.

Къэбэрдей-Балъкъэрым икIа доху-
тырхэм  япэу гу зылъатар цIыхухэм 
псоми медицинэ нэкIуIуп хъуэр зэ-
раIулъырщ, щIыбми пэш кIуэцIми 
абыхэм къыхуагъэува хабзэр ткIийуэ 
щагъэзащIэ. Къищы нэмыщIауэ, ахэр 
вакцинэр къыщыхалъхьэну чэзум 
поплъэ.

Иджыпсту Тыркум узыфэ зэры-
цIалэхэм зэрапэщIэт мастэхэр зы-
халъхьэр щIалэгъуалэрщ, нэхъыжь-

щыяпэу а къэралым и футболист-
хэр  Европэм  и  чемпион хъуащ.

2007 гъэм Дунейпсо Олимп коми-
тетым Гватемалэм щригъэкIуэкIа 
119-нэ сессием унафэ къыщащтащ 
2014 гъэм щIымахуэ Олимп джэ-
гухэр Сочэ щегъэкIуэкIыным теу-
хуауэ.

Убыххэм я дзэпщ цIэрыIуэу щыта, 
Кавказ зауэм и лIыхъужь Бэрзэдж 
Дэгумыкъуэ Хьэжы-Исмэхьил 
къы зэралъхурэ илъэс 255-рэ                      
ирокъу.

Британием щыщ геодезист, Ин-
дием и щIыналъэм и топографие 
сурэтыр зыщIа, Джомолунгмэ бгым 
и лъагагъыр япэу къэзыхута Эве-
рест Джордж къызэралъхурэ           
илъэс 231-рэ ирокъу. Дунейм и                   
къурш нэхъ лъагэ дыдэм абы и               
цIэр щIыфIащари а лэжьыгъэш-
хуэрщ.

Совет Союзым и ЛIыхъужь Къар-
дэн Къэбард къызэралъхурэ илъэ-
си 101-рэ ирокъу.

Италием щыщ актрисэ цIэрыIуэ 
Лоллобриджидэ Джинэ и ныбжьыр 
илъэс 94-рэ ирокъу.

СССР-м и цIыхубэ артист Мкртчян 
Фрунзик (и цIэ дыдэр Мгерщ) 
къызэралъхурэ илъэс 91-рэ ирокъу.

Тележурналист Жэман Мадинэ 
къыщалъхуа махуэщ.

Дунейм бэнэкIэ хуитымкIэ и чем-
пион Бажэ Заудин и ныбжьыр илъэс 
46-рэ ирокъу.

Дунейм и щытыкIэнур

   «pogoda.yandex.ru» сайтым зэри-
тымкIэ, Налшык уэфIу щыщыты-
нущ. Хуабэр махуэм градус 30 - 31-
рэ, жэщым градус 20 - 21-рэ щыхъу-
нущ.

Бадзэуэгъуэм и 5,
блыщхьэ

Лэжьэрейм и дунейпсо махуэщ
Армением и Конституцэм и ма-

хуэщ
Аргентинэм щагъэлъапIэ Сабий-

хэм я махуэр
Венесуэлэм и щхьэхуитыныгъэм 

и махуэщ. Америкэ Ипщэм Испани-
ем щиIа колониехэм ящыщу Вене-
суэлэращ щхьэхуит хъуным и Iуэху 
япэу зезыхуар икIи 1811 гъэм ар абы 
къехъулIащ.

Брянск, Калугэ, Новгород об-
ластхэр къыщызэрагъэпэща ма-
хуэщ (1944 гъэм)

1829 гъэм Урал щIыналъэм и 
 къухьэпIэмкIэ Урысейм щыяпэу 
налмэс зыщIэлъ щIыпIэ къыща-
гъуэтауэ щытащ.

1841 гъэм инджылыз Кук Томас ду-
нейм щыяпэу турист агентствэ къы-
зэIуихащ.

1865 гъэм къызэрагъэпэщащ 
США-м и щэхурылажьэ IуэхущIа-
пIэр.

1921 гъэм къэрал IуэхущIапIэхэр 
цIыху щхьэхуэхэм бэджэнду къащ-
тэну хуит зэращIым теухуа унафэ со-
вет Урысейм къыщащтащ.

1924 гъэм Франджым и къалащ-
хьэ Париж къыщызэIуахащ VIII гъэ-
махуэ Олимп джэгухэр.

1943 гъэм Курск деж щекIуэкIа 
 зауэшхуэм щIидзащ. Хэку зауэш-
хуэм и зэманым щыIа зэпэщIэтыны-
гъэ нэхъ гуащIэ дыдэхэм хабжэ а 
 зауэр шыщхьэуIум и 23 пщIондэ 
екIуэкIащ.

1957 гъэм Налшык Лениным и 
фэеплъ къыщызэIуахащ.

1978 гъэм СССР-м Къэрал шы-
нагъуэншагъэмкIэ и комитетыр            
СССР-м и Министрхэм я Советым и 
унафэм къыщIагъэкIащ.

1995 гъэм «Си Москва» уэрэдыр 
УФ-м и къалащхьэм и гимну къащ-
тащ. Абы и псалъэхэр ятхащ уса-
кIуэхэу Лисянский Марк, Агранян 
Сергей сымэ, макъамэр компози-
тор Дунаевский Исаак ейщ.

Къэбэрдейм и пщы уэлий ХьэтIо-
хъущокъуэ Кургъуокъуэ къызэра-
лъхурэ илъэс 358-рэ ирокъу.

Урысей дзэзешэ, адмирал 
цIэрыIуэ Нахимов Павел къы зэ-
ралъ хурэ илъэс 219-рэ ирокъу.

Шэрджэс тхакIуэ Абыкъу Хъалид 
къызэралъхурэ илъэси 121-рэ                 
ирокъу.

Совет режиссёр, Гуащэхэм я театр 
нэхъыщхьэм и унафэщIу илъэс 
куэдкIэ лэжьа Образцов Сергей 
къызэралъхурэ илъэси 120-рэ               
ирокъу. 

Филологие щIэныгъэхэм я доктор, 
ЩIДАА-м и академик Апажэ Му-
хьэмэд и ныбжьыр илъэс 91-рэ            
ирокъу.

Медицинэ щIэныгъэхэм я доктор, 
ЩIДАА-м и академик Даут Юрэ и 
ныбжьыр илъэс 80 ирокъу.

КъБР-м щIыхь зиIэ и юрист,                    
СССР-м спортымкIэ щIыхь зиIэ и 
мастер Алий Сулеймэн и ныбжьыр 
илъэс 75-рэ ирокъу.

КъШР-м и ЦIыхубэ Зэхуэсым и           
депутат, «Абазашта» газетым и ре-
дактор нэхъыщхьэ, КъШР-м щIыхь 
зиIэ и журналист Къул Фардаус 
къыщалъхуа махуэщ.

Дунейм и щытыкIэнур

   «pogoda.yandex.ru» сайтым зэри-
тымкIэ, Налшык уэфIу щыщыты-
нущ. Хуабэр махуэм градус 25 - 26-
рэ, жэщым градус 19 - 20 щыхъу-
нущ.

ЕкIуэкIыу: 10. Малъхъэнэгъу. 12. Шылэхъар. 13.Тхьэрыкъуэф. 4. Блэгъу.15. 
ТехьэпщIэ. 17. Жэщтеуэ. 19. Къупхъэ. 22. Ныбжьэгъу. 23. Чыржын. 24. Бгъу-
зэIуэ. 25. Шэрджэс. 29. Къумырыс. 30. Тхъуэбзащхъуэ. 33. Щхьэмыж. 37. Унэ. 
38. Сэрмахуэ. 39. Гын. 41. ЖыIэщIэ. 42.Тхьэджэн. 43. Саугъэт. 46. Мэшыкъуэ. 
48. ПсыпцIэ. 49. Из. 50. Да. 51. Вагъуэудз. 52. ХьэпцIий. 56. Емызэш. 60. Яжьа-
щхъуэ. 62. Аскъалэ. 64. Джэш. 65. Мыхъумыбз. 66. Дэп. 67. Жыхафэ. 68. 
 Блащхъуэжьей. 72. Къыргъыз. 74. Бынунэ. 75. Псэхугъуэ. 76. Брамтэ. 77. 
Ашэмэз. 81. Джатэ. 82. Дэрбзэр. 84.Iэнэмыв. 86.Иныжь. 89.Бзугъащтэ. 90.Iун-
кIыбзэ. 91. АлэрыбгъущI.

Къехыу: 1.Бахъэ. 2.ХуэнщIей. З.ТхьэкIищ. 4. Бжэнудз. 5. Плъыр. 6. Вагъэм-
бэкъу. 7. Дыгъэмыхъуэ. 8. Гъуабжэгъуэщ. 9. Джэрпэджэж. 11. Гъусэ. 13.Тат. 16. 
Пэрыт. 18. Щхьэщэ. 20. Къэбыстэ. 21. Мэкъумылэ. 26. Шыцуэс. 27. БзэмыIу. 
28. Щхьэнтэ. 31. ХъуаскIэ. 32. Хъумэгъуэ. 34. Джэду. 35. Агры. 36. ЧыцIыбжьэ. 
40. ЗэщIэблэ. 44. АкIэ. 45. Тий. 46. Мае. 47. Къурэ. 52. Хьэджафэ. 53. Пашэ. 54. 
Исмел. 55. Жэмыхъуэ. 57. Мазае. 58. Задэ. 59. Шапсыгъ. 61. Щхьэхынэ. 63. 
 Къайгъэшы. 67. Жэнэтбзу. 68. Бгъэбз. 69. Абгъуэрынэ. 70. ЖьэрыIэзэ. 71. Йе-
мен. 73. Зэманыгъуэ. 78. Хьэкъущыкъу. 79. Балыджэ. 80. Ныжэбэ. 83. Бжэ. 85. 
Эуа. 87. Бгъэн. 88. Щыгъэ.

Iуащхьэмахуэ  щыгум  щагъэлъапIэ
 МВД-м и ГИБДД-м и ДПС-м и ба-
тальон хэхам административнэ 
 за конодательствэр гъэзэщIэнымкIэ          
и инспектор нэхъыжь, полицэм и ка-
питан Бэрэздж Светланэ. 

Бгым дэкIыным зыщыхуагъэхьэзы-
ращ Терскол посёлкэм. ЗэкIэлъыкIуэу 
лъагапIэхэр къызэранэкIыурэ, альпи-
нистхэр Чегет бгым нэсащ, адэкIэ 
ахэр блэкIащ Донгуз Орун-Кёль 
гуэлым, Пщащэм и щхьэц ухуэна псы-
къелъэм, Адыл-Су аузым.

Бгым дэкIыныр жэщым щIадзащ 
икIи нэхулъэр къыщищIым Урысей 
Федерацэмрэ Къэбэрдей-Балъкъэ-
рымрэ я ныпхэр, апхуэдэуи Урысей 
МВД-м и Къэрал автоинспекцэм и 
 логотипыр зытетыр, Iуащхьэмахуэ 
щыгум и къухьэпIэ лъэныкъуэмкIэ 
жьым щызэрихьэу щагъэуващ. 

Гупым хэтащ бгым  дэ кIыным 
хуэмыIэзи.  Абыхэм я къарум, зэ рыбэ-
шэ чым Iэмал къаритащ гъуэ гуанэр 
къы зэ пачу зыхуагъэува мурадыр зра-
гъэхъулIэну, тхыдэм къы хэнэн Iуэху 
зэфIахыну. 

ДЫГУЛЫБГЪУ Жантинэ.

Лэжьыгъэм и пIалъэкIэ зохъуажэ
хэм нэхъ пасэу ар ящIэкIащ. Къэ-
ралым щыпсэухэм я процент 33-м 
вакцинэр халъхьакIэщ. Тырку пра  ви-
тельствэм и мурадщ жыла гъуэм и 
процент 80-р а Iуэхум къызэ щI-
ригъэубыдэну.

Коронавирус узыфэ зэрыцIалэ 
 лIэу жьыгъуэщIэр зэуалIэхэр а къэра-
лым щымащIэ дыдэщ. Мазищ ипэкIэ 
университет клиникэм цIыху 300-м 
нэблагъэ ирашалIэу щытамэ, иджып-
сту апхуэдэ сымаджэхэр 40-м щIи-
гъуркъым.

Ди республикэм икIа IэщIагъэлIхэр 
кIэлъыплъащ тырку дохутырхэм я лэ-
жьэкIэм, узыфэ зэрыцIалэм зэры-
пэщIэт щIыкIэм. Абыхэм я псалъэхэм 
къызэрыхэщамкIэ, ахэр тохуэ Уры-
сейм щызэхагъэува методикэ чэн-
джэщхэм. Ауэ, апхуэдэу щытми, 
COVID-м илIыкIхэр а къэралым хуэди 
2,5-кIэ щынэхъ мащIэщ. Шэч хэмылъ-
уи,  абы и щхьэусыгъуэу къалъытэр 
Тырку Республикэм и цIыхухэм сани-
тар  хабзэхэр нэгъэсауэ зэрагъэза-
щIэрщ, куэдым вакцинэр зэры зых-
рагъэлъ хьарщ.

ЩХЬЭЩЭМЫЩI  Изэ.

ХэщIыныгъэхэр
яIэу  къызэхуосыж

гупхэмкIэ йоплъэкI. Куэд елъытауэ 
щытынущ налшыкдэсхэм я тренер 
 нэ   хъыщхьэу ягъэувынур хэтми. ЗэкIэ 
гупым зегъасэ Шакъ Азэмэт и уна-
фэм щIэту.

Нобэ ди щIалэхэм Нартсанэ 
 (Кис ловодск) зэныбжьэгъугъэ зэIу-
щIэ щыд рагъэкIуэкIынущ зэгуэрым 
«Спар  так-Налшыкым» и тренер нэ-
хъыщхьэу щыта Ташуев Сергей зи 
 пашэ Песчанокопскэм и «Чайка»-м.  
Абы хъарзынэу хэзагъэ хуэдэщ Iэп-
щацэ Марат. Ар жыджэру хэтащ 
 песчанокопскэдэсхэм иджыблагъэ 
ирагъэкIуэкIа зэIущIитIми. Уеблэмэ, 
зым, Владикавказ и «Алания»-м 
щыдэджэгуам, ди лъахэгъум и фIы-
гъэкIэ «Чайка»-м топ дигъэкIащ. 

ЗэрыхуагъэфащэмкIэ, налшыкдэс-
хэр зыхэтыну Урысей Федерацэм 
 футболымкIэ и етIуанэ дивизионым          
и Япэ гупым щекIуэкIыну зэхьэзэхуэм 
бадзэуэгъуэм и 17 - 19-хэм щIидзэ-
нущ. Абы и пэ махуэ зыщыплIкIэ щыIэ-
нущ къэралым и кубокыр къэхьыным 
ехьэлIа зэпеуэм и финалым и 1/256 
Iыхьэм хыхьэ зэIущIэхэр. 

ХЬЭТАУ Ислъам.

Гъэлъэгъуэныгъэ

Пасэрей  IэщIагъэм
и  иджырей  IукIэ

«Гъэн щIыныгъэ» псалъэр выставкэм 
екIуу фIащащ, сыт щхьэкIэ жыпIэмэ, 
абы уигурэ уи псэрэ егъэнщI, даха-
гъэр   щыз ещIри, икIи а IэщIагъэм 
зыхуебгъэсэну урегъэхъуапсэ. Уре-
гъэхъуапсэ а хьэпшыпхэм ящыщ уи 
унэ щIэтыну, икIи апхуэдэ IэрыкIхэр 
унэгъэдахэ къудейуэ зэрыщымытыр 
хэт дежкIи гурыIуэгъуэщ. Шэч хэ-
мылъу, апхуэдэ лъэбакъуэ дахэкIэ 
утыку ихьа хъыджэбзхэм я Iэда-
къэщIэкIхэм ягъуэт щIэупщIэр ин 
 хъунущ. Пасэрей Iэ щIагъэм и ид жы-
рей IукIэу къыпщохъу выставкэр ще-
кIуэкI пэшым щып лъагъу псори.

ЕхъулIэныгъэ я бэу, IэщIагъэм къа-
хуихь гупсэхугъуэм хэмыщIу я зэ- 
фIэкI хэхъуэну дохъуэхъу хъыджэбз-
хэм.

ЩОМАХУЭ  Залинэ.
Сурэтхэр

Къарей  Элинэ  трихащ.

Мыри къыхэгъэщыпхъэщ. КIахэ 
адыгэхэм бдзэжьей псалъэм па-
гъакIуэу «пцIэ» жыIэкIэри яIэщ. Ара-
щи,  щIыпIэцIэхэм  я къэунэхукIэ  хъуар 
зэхэгъэкIыным дихьэххэм я нэхъыбэр 
щыхьэт зэрытехъуэмкIэ, зи гугъу тщIы 
лъагапIэр зыпэгъунэгъу къуажэ цIы-
кIум зэреджэри мыпхуэдэу къыд-
гурыIуэ хъунущ: Цыпка - ЦIэпс - 
ПцIэпс - Бдзэжьеипс жыхуиIэу. 

Гъопсы-Гъуэпсы

Мы псы цIыкIум зэрихьэ цIэм и 
зэхэгъэувэкIэ хъуами ехьэлIауэ еп-
лъыкIэ зыбжанэ щыIэщ. 

АБЫХЭМ ящыщ зыр ейщ «Адыг-
ская (Черкесская) топонимия» 

тхылъ гъуэзэджэр зи IэдакъэщIэкI 
КIуэкIуэ Джэмалдин. Абы зэрытри-
гъащIэмкIэ, фIэщыгъэр «гъо» - 
«гъуэ»  (ятIагъуэр зи тепщэ гъуэ-
жьыгъэ), «псы» Iыхьэхэу зэхэтщ. Ауэ 
щыхъукIи, къызэрыдгурыIуэ хъунур 
 «гъуэ жьыпс» мыхьэнэм хуэдгъа-
кIуэущ. 

Адыгэ Республикэм щыщ лъахэхутэ 
цIэрыIуэ Мерэтыкъуэ Къасым зэре-
плъымкIэ, фIэщыгъэм и япэ Iыхьэу 
«гъо» - «гъуэ» теплъэ зиIэр ди нэгу 
къызэрыщIэдгъэувэ хъунур «бгъуэн-
щIагъ» егупсысыкIэм хуэкIуэ «гъуэ» 
жыIэкIэм техуэущ. 

Мыбдежым зи гугъу щытщI «Гъуэп-
сы» псалъэр «ШIоикъу» («ФIеикъуэ», 
«Большое Псеушхо», «Псыущхъуэ») 
шапсыгъ къуажэ телъыджэм къуэ-
кIыпIэ лъэныкъуэмкIэ блэж псы цIы-
кIум и цIэщ. ШIоикъуэпс (ФIеикъуэпс) 
а жылэм блэжа иужькIэ, Ныожъыепс 
(Ныуэжьыпс) холъэдэж. 

КЪУМАХУЭ  Аслъэн.

Накъыгъэм и 18-м ди газетым тета «Вагъуэудз» 
адыгэ псалъэзэблэдзым и жэуапхэр



ЩIалэм  и  хьэдэр  илъэсиблкIэ  зыхъума  жан

Адыгэ лъэпкъ 
щIэныгъэм 

щыщщ

Редактор нэхъыщхьэ
ЖЫЛАСЭ Заурбэч

Мы къыдэкIыгъуэм елэжьахэщ: жэуап зыхь 
 сек ретарым и къуэдзэ Джатокъуэ Марьянэ, 
 ре дак тору ЖьэкIэмыхъу Маринэ, корректор-
хэу  Щоджэн Иннэ  (1, 2, 3-нэ нап.), Щоджэн 
 Заирэ (4, 5, 6-нэ нап.). КомпьютеркIэ газе тым 
и теп лъэр ящIащ Щомахуэ Марианнэ, Мэлба-
хъуэ Анжелэ,  сурэтхэм елэ жьар  Бицу  Жан-
нэщ.

